
“Agitòriu su moru”, bìsitas guidas in sardu in is logus de sa presèntzia morisca de su territòriu de Tortolì 

Si tzèrriat “Agitòriu su moru”, sa faina de promotzioni 
linguìstica e culturali organizada de s'Ufìtziu Limba Sarda 
de su Cumunu de Tortolì in s'àmbitu de su progetu 
“Tortolì genna de s'Ogliastra, finantziau cun fundus de sa 
L. 482/99 e LR 22/2028, gestiu de sociedadi Suìa. 

S'initziativa previdit bìsitas guidadas in limba sarda a is 
turris de guàrdia comenti sa santu Micheli e sa de Santu 
Milanu, a is crèsias de sartu comenti sa de SAntu Lussòriu, 
Santu Milanu e Santu SArbadori, e a is spiàgias de Cea, 
Portu Frailis e Basaura. S'obietivu est de fai connòsciri 
mellus a is bisitadoris de  s'època de is atacus barbarescus 
e saracenus chi ant caraterizau sa stòria de is costas de 
s'Ogliastra e de sa Sardigna tra su 1500 e su 1800. 

Duranti is bìsitas, is partetzipantis ant a tenni 
s'oportunidadi de ascurtai contus, cantus e stòrias de 
fogili de su connotu ogliastrinu. Po documentai e 
cumpartziri custas stòrias, at a èssiri  realizau un'opuscolu 
chi at a arregolli fotus e fatus stòricus de su XVI a su 
sèculu XIX, paris cun una brochure dedicada a is turris de 

guàrdia.  

Is bìsitas ant a essi documentadas cun ripresas vìdeu e registratzionis àudiu po fai unu filmau publicitàriu in 
limba sarda cun sutatìtulus in italianu, contribuendu a promòviri s'initziativa e difùndiri su connoscimentu 
de su patrimòniu archeològicu e culturali locali. 

Is bìsitas guidada, gratùitas e abertas a totus, ant a èssere peri in italianu poi s chi non cumprendint su 
sardu, e ant a sighiri custu calendàriu: 

Giòbia 18.07.2024  

h. 09.00: Turri de S. Micheli, Cala Morisca,  Santu Lussòriu, Basauru 

Giòbia 25.07.2024 

h. 09.00: Turri Zacurru, Crèsia de Santu Milanu, Portu Frailis, Scòllius Orrùbius 

Giòbia 01.08.2024 

h. 09.00: S’Ortali ‘e su Monti, Crèsia de Santu Sarbadori,Perdas Orrùbias de Cea 

Atopu in pratza Frau Locci a is oras 08:30, cun partèntzia a is oras 09:00 e torrada a is  13:00. Is 
spostamentusa ant a èssiri fatus cun su postali, cun bìsitas a billtus de intrada pagaus. Is partecipantis ant a 
ant a dèpiri bènniri cun cosìngius serraus a  e abba de bufai. 

Po informatzionis e prenotatzionis est a tzerriai su nùmeru 3298703515 intru su 16 de argiolas 2024. Is 
postus disponìbilis po ogna bìsita funt 20. 


